ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
<<      >>                 201__  թվականի N _________ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2011 ԹՎԱԿԱՆԻ ՀՈՒՆԻՍԻ 2-Ի N 755-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը  որոշում է.

1. Հայաստանի Հանրապետության կառավարության 2011 թվականի հունիսի 2-ի <<Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզավորման կարգն ու լիցենզիայի և հաշվետվության ձևերը հաստատելու և Հայաստանի Հանրապետության կառավարության 2002 թվականի օգոստոսի 8-ի N 1348-Ն և N 1349-Ն որոշումներն ուժը կորցրած ճանաչելու մասին>> N 755-Ն որոշման հավելված N 1-ի 9-րդ կետում <<23>> թիվը փոխարինել <<20>> թվով:


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                  ՎԱՐՉԱՊԵՏ`                                                                   ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ   2-Ի N 755-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Իրավական ակտի հիմնավորում

	1.
	Անհրաժեշտությունը


	
	Հաշվի առնելով, որ ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն, ինչպես նաև ՀՀ կառավարության կողմից գերատեսչություններին տրվել են հանձնարարականներ՝ յուրաքանչյուրն իր մասով ուսումնասիրելու  իրավաբանական անձանց և անհատ ձեռնարկատերերին լիցենզիաների տրամադրման ժամկետների կրճատման,  վարչարարության պարզեցման հնարավորության հարցը, ՀՀ արտակարգ իրավիճակների նախարարության կողմից առաջարկվել է պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզիայի տրամադրման ժամկետը 23 աշխատանքային օրվա փոխարեն սահմանել՝ 20 աշխատանքային օր: Լիցենզիայի տրամադրման ժամկետը 23 աշխատանքային օրվա փոխարեն սահմանելով 20 աշխատանքային օր, տնտեսվարողին հնարավորություն կընձեռվի լիցենզիայով իրեն վերապահված գործունեությունն իրականացնել ավելի վաղ ժամկետներում: <<Լիցենզավորման մասին>> ՀՀ օրենքի 26-րդ հոդվածի 2-րդ մասի համաձայն՝ <<Լիցենզիան տրվում է լիցենզիա ստանալու համար սույն օրենքով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում, եթե օրենքով այլ ժամկետ նախատեսված չէ: Լիցենզավորման կարգերով կարող են սահմանվել լիցենզիայի տրման ավելի կարճ ժամկետներ:>>: 
Ողջ վերոգրյալը հաշվի առնելով` նպատակահարմար է <<Հայաստանի Հանրապետության կառավարության 2011 թվականի հունիսի  2-ի N 755-Ն որոշման մեջ կատարել համապատասխան փոփոխություն:

	2.      
	Ընթացիկ իրավիճակը և խնդիրները

	
	 Ներկայումս պայթուցիկ նյութերի և պայթեցման սարքավորումների առևտրի և պայթեցման աշխատանքների կատարման լիցենզավորման գործընթացները կարգավորվում են համաձայն <<Լիցենզավորման մասին>> Հայաստանի Հանրապետության օրենքի և ՀՀ կառավարության 2011 թվականի հունիսի 2-ի N 755-Ն որոշումով:

	3
	Տվյալ բնագավառում իրականացվող քաղաքականությունը

	
	Առաջարկվում է`

Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզավորման կարգը կանոնակարգել ՀՀ կառավարության 2011 թվականի հունիսի 2-ի  N 755-Ն որոշման մեջ  համապատասխան փոփոխություն կատարելով:

	4.
	Նախագծերի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից:

	5.
	Ակնկալվող արդյունքը

	
	Նախագծի ընդունմամբ նշված ոլորտում կունենանք լիցենզավորման գործընթացի համար անհրաժեշտ պայմանների պարզեցում, տնտեսվարողների համար կստեղծվի նպաստավոր պայմաններ: 

	Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
  <<Հայաստանի Հանրապետության կառավարության 2011 թվականի հունիսի 2-ի N 755-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտեր ընդունելու անհրաժեշտությունը բացակայում է:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2011 թվականի հունիսի 2-ի N 755-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեում եկամուտների և ծախսերի էական ավելացումներ կամ նվազեցումներ չեն նախատեսվում:

